
ԱՄՓՈՓԱԹԵՐԹ
«Հայաստանի Հանրապետության կառավարության 2010 թվականի սեպտեմբերի 9-ի 
N 1251-Ն որոշման մեջ փոփոխություն կատարելու մասին» ՀՀ կառավարության որոշման 
նախագծի վերաբերյալ ստացված դիտողությունների և առաջարկությունների

	ՀՀ պաշտպանության նախարարություն 
	21.08.2025

	
	ՊՆ/510/9806-2025

	Դիտողություններ և առաջարկություններ չկան։
	Ընդունվել է ի գիտություն։


	ՀՀ արդարադատության նախարարություն
	28․08․2025

	
	/10․2/38319-2025

	Ի պատասխան Ձեր՝ սույն թվականի օգոստոսի 19-ի թիվ 43/6/219497-25 գրության՝ հայտնում ենք, որ Արդարադատության նախարարությունն ուսումնասիրել է Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություն կատարելու մասին Կառավարության որոշման նախագիծը (այսուհետ՝ Նախագիծ), որի վերաբերյալ առաջարկություններ և դիտարկումներ առկա չեն։
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:

	Ընդունվել է ի գիտություն։


	ՀՀ արտաքին գործերի նախարարություն
	28․08․2025

	
	1111/45997-25

	Դիտողություններ և առաջարկություններ չկան։
	Ընդունվել է ի գիտություն։


	[bookmark: _Hlk193453910]ՀՀ բարձր տեխնոլոգիական արդյունաբերության նախարարություն
	03․09․2025

	
	01/17․1/7360-2025

	Առաջարկություններ և դիտողություններ չկան։
	Ընդունվել է ի գիտություն։


	ՀՀ ֆինանսների նախարարություն
	10.09.2025

	
	01/11-1/19431-2025

	Առաջարկություններ և դիտողություններ չկան։
	Ընդունվել է ի գիտություն։


	[bookmark: _Hlk200010630]ՀՀ տարածքային կառավարման և ենթակառուցվածքների նախարարությոն
	25․08․2025

	
	ԴԽ/25․2/28508-2025

	Առաջարկություններ չկան։
	Ընդունվել է ի գիտություն։


	[bookmark: _Hlk201331784]ՀՀ էկոնոմիկայի նախարարություն
	29․08․2025

	
	01/19005-2025

	Ի պատասխան Ձեր ս.թ. օգոստոսի 19-ի N 43/6/219497-25 գրության՝ հայտնում եմ, որ «Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություն կատարելու մասին» ՀՀ կառավարության որոշման  նախագծի վերաբերյալ Էկոնոմիկայի նախարարությունը սկզբունքային դիտողություններ չունի։
Միևնույն ժամանակ տեղեկացնում եմ, որ Էկոնոմիկայի նախարարություն են դիմել (գրավոր և բանավոր) բազմաթիվ քաղաքացիներ, որոնք մտահոգություն են հայտնում  Կառավարության վերը նշված որոշմամբ (այսուհետ՝ Որոշում) սահմանված՝ տրանսպորտային միջոցի սեփականության իրավունքի պետական գրանցման ընթացակարգի վերաբերյալ։ 
Վերջին տարիներին  Հայաստան են ներմուծվում մեծաքանակ թվով էլեկտրոմոբիլներ, սակայն, Որոշմամբ նշված ընթացակարգով հստակ սահմանված չեն տարբեր տեխնոլոգիկան կառուցվածքով շարժիչների հզորության սահմանման չափորոշիչները և այն փաստաթղթերը, որոնք կարող են հիմք ծառայել շարժիչի հզորության որոշման չափորոշիչների համար։      
Վերոգրյալի կապակցությամբ հայտնում եմ, որ տրանսպորտային միջոցի անձնագիրը, այդ թվում՝ էլեկտրոնային անձնագիրը, նույնպես հանդիսանում է տրանսպորտային միջոցի  «տեխնիկական» փաստաթուղթ, իսկ Եվրասիական տնտեսական հանձնաժողովի կողմից ներդրված՝ տրանսպորտային միջոցի էլեկտրոնային անձնագրերի միասնական ձևերը սահմանող 2015 թվականի սեպտեմբերի 22-ի N 122 որոշմամբ հաստատված հավելվածներով սահմանված են տրանսպորտային միջոցի էլեկտրոնային անձնագրում նշվող տեղեկությունները (բնութագրերը), որոնք հաշվարկվում են համաձայն ՄՄ ՏԿ 018/2011 տեխնիկական կանոնակարգով սահմանված պահանջների:
Հիմք ընդունելով վերոգրյալը՝ առաջարկում եմ քննարկել ներկայացված նախագծում նախատեսել նաև դրույթներ, համաձայն որի՝ տրանսպորտային միջոցի սեփականության իրավունքի պետական գրանցում և պետական հաշվառում իրականացնելու համար տրանսպորտային միջոցի սեփականատերը կարող է ներկայացնել նաև տրանսպորտային միջոցի անձնագիր (այդ թվում՝ էլեկտրոնային անձնագիր) կամ տրանսպորտային միջոցի տեսակի հաստատման վկայական կամ տրանսպորտային միջոցի կառուցվածքի անվտանգության մասին վկայական, որը հիմք կհանդիսանա տրանսպորտային միջոցի շարժիչի հզորությունը պարզելու համար։ Մասնավորապես, Որոշման հավելված N 5-ի.
· 1-ին կետի 5-րդ ենթակետը շարադրել նոր խմբագրությամբ՝ հետևյալ բովանդակությամբ․
«5) տրանսպորտային միջոցի տեխնիկական անձնագիր (այդ թվում՝ էլեկտրոնային անձնագիր) կամ տրանսպորտային միջոցի տեսակի հաստատման վկայական կամ տրանսպորտային միջոցի կառուցվածքի անվտանգության մասին վկայական կամ տրանսպորտային միջոցն արտադրող գործարանի ներկայացուցչության կողմից տրված տեղեկանք կամ տրանսպորտային միջոցների տեխնիկական զննություն անցկացնող կազմակերպության կողմից տրված տեղեկանք, եթե առանց տեխնիկական միջոցների կամ սարքավորումների հնարավոր չէ տեսնել կամ պարզել տրանսպորտային միջոցի համարակիր մասերի համարները կամ պարզել արտադրման տարեթիվը կամ շարժիչի հզորությունը.
· 1-ին կետը լրացնել հետևյալ բովանդակությամբ նոր՝ 9-րդ ենթակետով.
«9) տրանսպորտային միջոցի սեփականատիրոջ կողմից տրանսպորտային միջոցի տեխնիկական անձնագիր (այդ թվում՝ էլեկտրոնային անձնագիր) կամ տրանսպորտային միջոցի տեսակի հաստատման վկայական կամ տրանսպորտային միջոցի կառուցվածքի անվտանգության մասին վկայական ներկայացնելու դեպքում տրանսպորտային միջոցի շարժիչի հզորության համար հիմք է ընդունվում սույն ենթակետում նշված փաստաթղթում առկա հզորությունը։»:
	Չի ընդունվել։

Ներկայացված առաջարկը դուրս է նախագծով կարգավորվող խնդրի շրջանակներից։
Այնուամենայնիվ, խնդիրը հայտնի է ՀՀ ՆԳՆ-ին և մեր գնահատմամբ առաջարկվող եղանակով նորմերի նախատեսման անհրաժեշտությունը բացակայում է, քանի որ «Նորմատիվ իրավական ակտերի մասին» օրենքի 24-րդ հոդվածի 1-ին մասի համաձայն՝ Եվրասիական տնտեսական միության Եվրասիական տնտեսական հանձնաժողովի նորմատիվ իրավական բնույթի ակտերը, «Եվրասիական տնտեսական միության մասին» միջազգային պայմանագրին համապատասխան, ՀՀ տարածքում ենթակա են անմիջական կիրառության, իսկ «Միջազգային պայմանագրերի մասին» օրենքի 3-րդ հոդվածի 2‑րդ մասի համաձայն՝ միջազգային պայմանագիրը ՀՀ իրավական համակարգի բաղկացուցիչ մասն է, իսկ Եվրասիական տնտեսական հանձնաժողովի կոլեգիայի  2015 թվականի թիվ 122 որոշման 3.3-րդ կետի համաձայն՝ ՀՀ-ն պետք է ապահովի՝ տրանսպորտային միջոցների էլեկտրոնային անձնագիր կամ դրանք պատրաստող կազմակերպության, ադմինիստրատորի կամ ազգային օպերատորի կնիքով հաստատված  քաղվածքի հիման վրա տրանսպորտային միջոցների՝ դրանցում նշված տեխնիկական (այդ թվում՝ շարժիչի հզորության մասին) տվյալների հիման վրա տրանսպորտային միջոցի հաշվառումը։
Միաժամանակ հարկ է նշել, որ ՆԳՆ-ում քննարկվում է հաշվառման գործողությունը կարգավորող իրավական ակտով տրանսպորտային միջոցների պետական հաշվառման իրականացումը բացառապես էլեկտրոնային անձնագի հիման վրա իրականացնելու մասին հարցը։

	[bookmark: _Hlk207283130]ՀՀ ազգային անվտանգության ծառայություն
	26․08․2025

	
	11/1094

	Առաջարկություններ չկան։
	Ընդունվել է ի գիտություն։


	ՀՀ պետական եկամուտների կոմիտե
	26․08․2025

	
	01/3-4/52819-2025

	Առաջարկություններ չկան։
	Ընդունվել է ի գիտություն։


	[bookmark: _Hlk210827701]ՀՀ պետական վերահսկողական ծառայություն
	27․08․2025

	
	Ե/1828-25

	Առաջարկություններ և դիտողություններ չկան։
	Ընդունվել է ի գիտություն։


	ՀՀ արդարադատության նախարարություն
	08․10․2025

	
	/27․1/44077-2025

	«Հայաստանի Հանրապետության կառավարության 2010 թվականի սեպտեմբերի 9-ի N 1251-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
1․ Նկատի ունենալով «Նորմատիվ իրավական ակտերի մասին» օրենքի 23-րդ հոդվածի 2-րդ մասի կարգավորումը և հաշվի առնելով, որ Նախագծի 1-ին կետով նախատեսված փոփոխությունը պահանջում է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, նպատակահարմար է Որոշման ուժի մեջ մտնելու ժամկետը սահմանել ավելի ուշ՝ բավարար ժամանակ տրամադրելով և ապահովելով նոր պահանջների արդյունավետ, հստակ կիրառման նախադրյալները։
2․ Անդրադառնալով նախագծին կից ներկայացված հիմնավորմանը հարկ է նշել, որ հիմնավորումը բնորոշվում է որպես իրավական ակտի փաթեթի այնպիսի բաղադրատարր, որը պարզաբանում է այդ ակտի ընդունման նպատակը՝ իրավական կարգավորումները հավելելով ավելի լայն բացվածքով ներկայացված տեղեկատվությամբ և անհրաժեշտ այլ նշումներով, որոնք կարող են նաև նպաստել այդ ակտի իրավական կարգադրությունների ճիշտ ընկալմանը: Ըստ այդմ, իրավական ակտի ընդունման հիմնավորումը կատարում է երկու կարևորագույն գործառույթ. 1) իրավական ակտի նախագծման փուլում այն հիմք է դրա քննարկումների և հաստատումների (հավանությունների) համար, քանի որ պարզաբանում է այն նպատակը, որով պայմանավորված է իրավական ակտի ընդունումը, 2) իրավական ակտի գործողության ժամանակ այն ստանում է մեկնաբանողական դեր և նշանակություն, քանի որ հիմնավորման միջոցով հնարավոր է լինում բացահայտել օրենսդրի կամքը, այն մշակողների գաղափարները և սահմանված նորմերի հիմքերում ընկած մտքերը: Հետևաբար` իրավական ակտի պատշաճ հիմնավորումը կարող է լինել դրա հաջող ընդունման և հետագայում՝ նաև կիրառման գրավականը:
Հիմնավորման նպատակն է պարզաբանել, թե որն է նախագծի ընդունման կարիքը՝ ըստ անհրաժեշտության պատասխանելով հետևյալ հարցադրումներին. 1) հասարակական հարաբերությունների ո՞ր ոլորտի (խնդրի) կարգավորմանն է ուղղված նախագիծը, 2) ինչպիսի՞ իրավիճակ է ներկայումս տիրում տվյալ ոլորտի հասարակական հարաբերություններում, 3) ինչպիսի՞ իրավական կարգավորումներ են ներկայումս գործում հասարակական հարաբերությունների տվյալ ոլորտը կարգավորելու համար, 4) որո՞նք են այդ իրավական կարգավորումների խնդիրները կամ բացերը, 5) համանման իրավական կարգավորման ի՞նչ տարբերակներ են առկա միջազգային փորձում, 6) համանման իրավական կարգավորման կապակցությամբ ի՞նչ առաջարկներ կան իրավունքի գիտության մեջ:
Ելնելով վերոգրյալից՝ գտնում ենք, որ Նախագծի 1-ին կետով նախատեսվող կարգավորման անհրաժեշտությունը լրացուցիչ հիմնավորման կարիք ունի։

	



Ընդունվել է։

Նախագծի 2-րդ կետը լրամշակվել է՝ սահմանելով ուժի մեջ մտնելու եռամսյա ժամկետ։



Չի ընդունվել։

Մեր գնահատմամբ նախագիծն անհրաժետ և բավարար չափով հիմնավորված է։
Մասնավորապես նախագծի հիմնավորման՝ 
1. «Ընթացիկ իրավիճակը և իրավական ակտի ընդունման անհրաժեշտությունը» վերտառությամբ կետով բացահայտված է խնդիրը և հիմնավորված նախագծով առաջարկվող լուծման անհրաժեշտությունը,
2. «Ակնկալվող արդյունքը» վերտառությամբ կետով բացահայտված է այն խնդիրը, որը կլուծվի նախագծի ընդունման արդյունքում։
 







-


 ՀՀ ներքին գործերի նախարարություն
